ԱՄՓՈՓԱԹԵՐԹ

ՄԱՆՈՒԿՆԵՐԻՆ ԵՎ ՎԱՂ ՏԱՐԻՔԻ ԵՐԵԽԱՆԵՐԻՆ ԱՆՎՏԱՆԳ ԵՎ ՀԱՄԱՊԱՏԱՍԽԱՆ(ՀԱՄԱՐԺԵՔ) ՍՆՈՒՑՈՒՄ ԱՊԱՀՈՎԵԼՈՒ  ՆՊԱՏԱԿՈՎ ԿՐԾՔՈՎ ԿԵՐԱԿՐՄԱՆ ԽՐԱԽՈՒՍՄԱՆ ԱԶԳԱՅԻՆ ԾՐԱԳՐՈՎ ՆԱԽԱՏԵՍՎԱԾ ՄԱՆԿԱԿԱՆ ՍՆՈՒՑՄԱՆ, ՄԱՆԿԱԿԱՆ ՍՆՆԴԻ ԵՎ ՀԱՐԱԿԻՑ ԱՊՐԱՆՔՆԵՐԻ ՄԱՍԻՆ ՏԵՂԵԿԱՏՎԱԿԱՆ ԵՎ ՈՒՍՈՒՑՈՂԱԿԱՆ ՆՅՈՒԹԵՐԻ ՀԱՄԱՁԱՅՆԵՑՄԱՆ ԵՎ  ԼԻԱԶՈՐՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ
 ՀՀ ՆԱԽԱՐԱՐՈՒԹՅՈՒՆՆԵՐԻ ԵՎ ԳԵՐԱՏԵՍՉՈՒԹՅՈՒՆՆԵՐԻ ԿՈՂՄԻՑ ԿԱՏԱՐՎԱԾ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
	Առարկության, առաջարկության հեղինակը (գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1

	3
	4

	ՀՀ ֆինանսների նախարար 
 (03.12.2015թ.  N01/11-1/38193-15)


	Նախագծի կապակցությամբ մեր իրավասությունների շրջանակներում դիտողություններ և առաջարկություններ չունենք` պայմանով, որ նախագծի ընդունումը չի առաջացնի լրացուցիչ բյուջետային միջոցների անհրաժեշտություն:
	Ընդունվել է ի գիտություն
	Ներկայացվել է տեղեկանք`  պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների բացակայության վերաբերյալ:

	ՀՀ գյուղատնտեսության նախարար (01.12.2015թ., N ՍԿ/ԱՇ/8402-15)

	«Մանուկներին և վաղ տարիքի երեխաներին կրծքով կերակրումը խրախուսելու ազգային ծրագրով նախատեսված մանկական սնուցման, մանկական սննդի և հարակից ապրանքների մասին տեղեկատվական և ուսուցողական նյութերի համաձայնեցման և լիազորման կարգը սահմանելու մասին» Հայաստանի Հանրապետության կառավարության որոշման նախագծի վերաբերյալ  առաջարկվում է նախագծի 1-ին կետով սահմանված հավելվածի 8-րդ կետի 1-ին ենթակետը համապատասխանեցնել <<Իրավական ակտերի մասին>> ՀՀ օրենքի 36-րդ հոդվածի 2-րդ մասին։

	Դիտողությունն ընդունվել է
	Նախագծի 1-ին կետով սահմանված հավելվածի 8-րդ կետի 1-ին ենթակետը խմբագրվել է:

	ՀՀ արդարադատության նախարար

(22.12.2015թ. N01/14/15868-15) 
	1. Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը: 
	Ընդունվել է ի գիտություն
	

	
	2. Նախագիծը չի համապատասխանում  ավելի բարձր իրավաբանական ուժ ունեցող իրավական այլ ակտերի դրույթներին: Այսպես՝ նախագծով հաստատվող հավելվածի (այսուհետ՝ հավելված) Ձև N 1-ի 3-րդ կետը չի համապատասխանում «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» Հայաստանի Հանրապետության  օրենքի 35-րդ հոդվածի պահանջներին: Այսպես՝ անհրաժեշտ է հավելվածի նշված կետում «պետական գրանցման վկայականի համարը» բառերը փոխարինել «գրանցման համարը» բառերով:
	Դիտողությունն ընդունվել է 
	Նախագծով հաստատվող հավելվածի Ձև N 1-ի 3-րդ կետը խմբագրվել է

	
	3.Նախագծում իրավական այլ ակտերի նորմերի անհարկի կրկնություններ առկա չեն: 
	Ընդունվել է ի գիտություն
	

	
	4. Նախագծում անհրաժեշտ բոլոր հարցերը կարգավորված են:
	Ընդունվել է ի գիտություն
	

	
	5.Նախագծում առկա են հստակեցման կարիք ունեցող դրույթներ: Այսպես՝ հավելվածի (այսուհետ՝ հավելված) 1-ին կետում  և այլ կետերում անհրաժեշտ է «առողջապահության բնագավառում պետական կառավարման լիազոր մարմնի» բառերը փոխարինել «Հայաստանի Հանրապետության առողջապահության նախարարության» բառերով, քանի որ հավելվածի 6-րդ կետում «լիազոր մարմին» բառերի փոխարեն օգտագործվում է «նախարարություն» բառը:
	Դիտողությունն ընդունվել է
	Նախագծի տեքստում կատարվել են համապատասխան փոփոխություններ

	
	6.Նախագիծն իր մեջ պարունակում է Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետի 4-րդ, 5-րդ և 6-րդ ենթակետերով  նախատեսված  կոռուպցիոն գործոններ: Այսպես՝

1) հավելվածի 8-րդ կետի 2-րդ ենթակետում տեղ գտած «Հայաստանի Հանրապետության կառավարության իրականացրած քաղաքականությանը» և «չեն համապատասխանում ապացուցողական բժշկությամբ հաստատված տվյալներին» հասկացությունների և 3-րդ ենթակետում տեղ գտած «կանխատեսելիությունը («հաջորդ օրվա» պահանջի բավարարմանն ուղղված լինելը)» հասկացությունները գնահատողական բնույթի հասկացություններ են և կարող են առողջապահության բնագավառում պետական կառավարման լիազոր մարմնի կողմից  իր գործառույթների կամայական մեկնաբանման հնարավորություն  տալ: 
	Ընդունվել է մասնակի
	Հավելվածի 8-րդ կետի 2-րդ ենթակետում տեղ գտած «Հայաստանի Հանրապետության կառավարության իրականացրած քաղաքականությանը» արտահայտությունը հանվել է:

Հավելվածի 8-րդ կետի 3-րդ ենթակետում տեղ գտած «կանխատեսելիությունը («հաջորդ օրվա» պահանջի բավարարմանն ուղղված լինելը)» հասկացությունը հանվել է:

«Ապացուցողական բժշկությամբ հիմնավորված» հասկացությանը անդրադարձ է կատարված սույն թվականի հոկտեմբերի 6-ին ընդունված` ««Բնակչության բժշկական օգնության և սպասարկման մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի հոդված 19.1-ի 1-ին կետի 3-րդ ենթակետում:

«Ապացուցողական բժշկությամբ հիմնավորված տվյալներին չհամապատասխանելու վերաբերյալ» դրույթը կարևորվում է այն տեսանկյունից, որ   ապացույցների վրա հիմնված բժշկությունը  հիվանդությունների ախտորոշման, բուժման եւ կանխարգելման ժամանակ միայն այն եղանակների օգտագործումն է, որոնց արդյունավետությունն ու անվտանգությունը ապացուցված է ռացիոնալ կազմակերպված օբյեկտիվ համեմատական հետազոտությունների արդյունքում և որպես բժշկական կրթության, բժշկագիտական և կլինիկական ժամանակակից մեթոդ, ներառված է աշխարհի ավելի քան 50 երկրի առողջապահական համակարգերում:  Ելնելով վերոգրյալից, նախագծի  հավելվածի 8-րդ կետի 2-րդ ենթակետը վերախմբագրվել է հետևյալ կերպ` «չեն համապատասխանում Առողջապահության Համաշխարհային Կազմակերպության հանձնարարականներին համապատասխան ապացուցողական բժշկությամբ հիմնավորված տվյալներին և առողջապահության նախարարի կողմից Հայաստանի Հանրապետության օրենսդրությամբ սահմանված կարգով ընդունված ուղեցույցների դրույթներին»:



	
	2) Հավելվածի 8-րդ կետի 4-րդ ենթակետի կարգավորումներում բացակայում է վարչական ընթացակարգերի հստակ կարգավորումն ու որոշումների ընդունման, գործողությունների իրականացման հստակ կարգը, քանի որ արդյունքում «Երեխաներին կրծքով կերակրման խրախուսման և մանկական սննդի շրջանառության մասին» Հայաստանի Հանրապետության օրենքի  հիման վրա ընդունված  ակտերի ցանկացած պահանջների խախտում  կարող է հայտի մերժման հիմք հանդիսանալ:
	Դիտողությունը չի ընդունվել
	Նշված հարցը  օրենսդրի կողմից արդեն իսկ կարգավորված է վարչական ակտերին ներկայացվող պահանջներ սահմանելու միջոցով: Նկատի ունենալով, որ նախագծով  նախատեսվող  տեղեկատվական և  ուսուցողական նյութեր հրապարակելու նպատակով լիազորվելու կամ  համաձայնություն ստանալու նպատակով ներկայացված հայտի բավարարման կամ մերժման հրամանները հանդիսանում են վարչական ակտեր, ըստ այդմ, դրանք պետք է բավարարեն Վարչարարության հիմունքների և վարչական վարույթի մասին ՀՀ օրենքի 55-րդ հոդվածի 1-ին  մասի ա.կետի պահանջներին, այն է` վարչական ակտն իր բովանդակությամբ պետք է համապատասխանի դրա ընդունման համար օրենքով սահմանված պահանջներին, նշում պարունակի այն բոլոր էական փաստական և իրավաբանական հանգամանքների վերաբերյալ, որոնք վարչական մարմնին հիմք են տվել ընդունելու համապատասխան որոշում: Այսինքն, ընդունվող ակտը պետք է հիմնված լինի կիրառելի օրենսդրության  վրա, հստակ պարզաբանումներ պարունակի հայտի բավարարման կամ մերժման իրավական հիմքերի մասին, հակառակ դեպքում բողոքարկման արդյունքներով կարող է անվավեր կամ առ ոչինչ ճանաչվել: Նկատի ունենալով նշվածը և այն, որ նախագիծը ընդունվում է  երկար հեռանկարի համար,  նպատակահարմար չէ նախագծում հղում կատարել տարբեր իրավական ակտերի հոդվածներին, մասերին, կետերին կամ պարբերություններին, որոնք ժամանակի ընթացքում կարող են փոփոխվել:

	
	7.Օրենսդրական տեխնիկայի կանոնները մասամբ չեն պահպանվել: Այսպես՝

1) նկատի ունենալով «Իրավական ակտերի մասին» Հայաստանի Հանրապետության օրենքի 39-րդ հոդվածի 4-րդ մասի պահանջները՝ նախագծի վերնագրում և ամբողջ նախագծում «ՄԱՆՈՒԿՆԵՐԻՆ ԵՎ ՎԱՂ ՏԱՐԻՔԻ ԵՐԵԽԱՆԵՐԻՆ ԿՐԾՔՈՎ ԿԵՐԱԿՐՈՒՄԸ ԽՐԱԽՈՒՍԵԼՈՒ ԱԶԳԱՅԻՆ ԾՐԱԳՐՈՎ» բառերն անհրաժեշտ է փոխարինել « ՄԱՆՈՒԿՆԵՐԻՆ ԵՎ ՎԱՂ ՏԱՐԻՔԻ ԵՐԵԽԱՆԵՐԻՆ ԱՆՎՏԱՆԳ ԵՎ ՀԱՄԱՊԱՏԱՍԽԱՆ(ՀԱՄԱՐԺԵՔ) ՍՆՈՒՑՈՒՄ ԱՊԱՀՈՎԵԼՈՒ  ՆՊԱՏԱԿՈՎ ԿՐԾՔՈՎ ԿԵՐԱԿՐՄԱՆ ԽՐԱԽՈՒՍՄԱՆ ԱԶԳԱՅԻՆ ԾՐԱԳՐՈՎ» բառերով:
	Դիտողությունն ընդունվել է
	Կատարվել են համապատասխան շտկումներ

	
	2) Նկատի ունենալով «Իրավական ակտերի մասին» Հայաստանի Հանրապետության օրենքի 45-րդ հոդվածի 2-րդ մասի պահանջները՝  հավելվածով հաստատվող  «Ձև N 1»-ի վերնագրից անհրաժեշտ է հանել «ՏԵՂԵԿԱՏՎԱԿԱՆ ԵՎ ՈՒՍՈՒՑՈՂԱԿԱՆ ՆՅՈՒԹԵՐԻ» բառերը:
	Դիտողությունն ընդունվել է
	Կատարվել է համապատասխան փոփոխություն

	
	8.Նախագիծն անհրաժեշտ է համապատասխանեցնել սույն եզրակացության 

2-րդ, 5-րդ, 6-րդ  և 7-րդ կետերին
	Ընդունվել է ի գիտություն
	


